
Cwestiwn 1 
‘Yn adroddiad y Bwrdd mae’n nodi nad yw’r pwyllgor pobl a datblygu sefydliadol yn weithredol ar hyn o bryd. Mae hwn yn bwyllgor pwysig sy'n cwmpasu staff. Sut ydych chi'n bwriadu ail-ddechrau'r pwyllgor hwn o ystyried ei bwysigrwydd i staff?'

Cafwyd ymateb yn ystod y CCB gan Jan Williams, Cadeirydd y Bwrdd:
Ym mis Chwefror/Mawrth, gwnaeth y Bwrdd edrych yn fanwl ar sut y byddai'n bosibl cadw'r Pwyllgor Pobl a Datblygu Sefydliadol i fynd i sicrhau llywodraethu da trwy gydol 2020, heb fod yn ormod o faich, o ystyried y ffordd yr oedd y pandemig yn datblygu ac yn cyflymu yn ystod y misoedd cynnar hynny.  

Rydym wedi cadw ein Pwyllgor Archwilio a Llywodraethu Corfforaethol, a'r Pwyllgor Ansawdd, Diogelwch a Gwella i fynd, ond penderfynodd y Bwrdd, oherwydd bod materion y gweithlu mor bwysig, y byddai'r Bwrdd ei hun yn goruchwylio holl agweddau'r gweithlu yn ystod y flwyddyn.  Mae'r Bwrdd wedi cyfarfod bob mis ers mis Mawrth, ac rydym bob amser wedi llunio adroddiad gweithlu sy'n ymdrin â phob agwedd, ac rydym bellach wedi sefydlu Grŵp Cynghori Pobl ychwanegol i gefnogi'r bwrdd nes y gallwn ailgynnull y Pwyllgor Pobl a Datblygu Sefydliadol. Rydym yn gobeithio gwneud hyn yn gynnar yn 2021/22.

Diolch yn fawr iawn am y Cwestiwn. Peidiwch â meddwl am funud ein bod wedi diystyru ein gweithlu, oherwydd nid ydym wedi gwneud hynny. Mae ein staff yn flaenoriaeth i'r Bwrdd ym mhob cyfarfod; mae’r Bwrdd yn ymwybodol iawn o’r hyn sy’n digwydd ar y rheng flaen; rydym yn ymgysylltu â'n staff rheng flaen; mae Steph Wilkins ar y Bwrdd (cynrychiolydd o du'r staff) a all godi unrhyw faterion gyda ni hefyd. 

Gobeithio y bydd hynny'n eich sicrhau nad ydym wedi colli golwg ar yr hyn sy'n bwysig, a byddwn yn ailgynnull y Pwyllgor Pobl a Datblygu Sefydliadol cyn gynted ag y gallwn.  



